Өрт – тілсіз жау!

«Отпен ойнама - күйерсің, сумен ойнама - батарсың» деген атадан қалған ұлағатты сөз бар. Статистикаға сүйенсек ғаламшарымызда 10 000 000 өрт болады екен, соның көбі ғимараттар мен тұрғын үйлерде болатын өрттер. Ал Қазақстандағы 2011 жылғы статистикаға сүйенсек 1342 өрттің болғанын хабардар етеді. Осы статистикаға көз жүгірте отырып 29 ақпан күні                        әл-Фараби атындағы Қазақ ұлттық университетінің №14 студенттер жатақханасында Халықаралық құқық кафедрасы оқытушыларының ұйымдастыруымен «Өрт кезіндегі адам өмірінің қауіпсіздігіне байланысты маңызды мәселелері» атты тақырыпта Алмалы ауданының төтенше жағдайлар департаментінің өрт қауіпсіздігі және өртке қарсы бөлімшесінің лауазымды тұлғаларымен студенттер арасында кездесуі өтті. Кездесудің басты мақсаты жатақхана студенттерін қауіпсіздік ережелерімен таныстыру, өрттің алдын алу сияқты мәселелерді талқылау болды. Мәселен, 2003 жылы 24 карашада Мәскеу қаласында РУДН-нің №6 жатақханасында өрт болып, нәтижесінде 43 студент қаза тапқан, оның көбі шетел азаматтары еді. Қазіргі таңда Қазақ ұлттық университетінің №14 жатақханасында, 3 факультет студенттері тұрады, сондай ақ шетел азаматтары да тұрады, тұрғындардың жалпы саны 700 – ге жуық. Кездесу барысында студенттерді қызықтыратын бірталай сұрақтар қойылды, «қандай өрт сөндіргіш жақсы» не болмаса «автокөлік қанша уақытта жанады» т.б. деген сияқты. Бұл сұрақтарға лауазымды тұлғалар өздерінің жауаптарын берді. Сондай – ақ кездесу барысында келген Алмалы ауданының Төтенше Жағдайлар департаментінің лауазымды тұлғалары ретінде бас маман С. Бакытханұлы, аға инженер                     С. Стрилсеус, ТЖД ақпараттар қызметінің жетекшісі Г. Нокербекова, сонымен қатар әл-Фараби атындағы КазҰУ өрт қауіпсіздігінің инспекторы    А. Нанухина және азаматтық қорғаныс және еңбекті қорғау бөлімінің маманы Е. Балгабай өздерінің өртке қатысты лекцияларын оқыды және де өрт сөндіргіш құралдарын әкеліп онымен қалай қолдану керектігін де көрсетті. Өртпен ойнауға болмайтыны туралы түсіндіру үшін ТЖ департаментінің өрт қауіпсіздігі мен өртке қарсы бөлімшелері өздерінің бейнежазбаларын көрсетті. Бұл бейнежазбалар студенттерге үлкен әсер қалтырды, себебі ол көпқабатты үйлердегі өрт кезіндегі адамдардың терезеден секіргендері, ал ТЖ қызметкерлерінің өртті сөндіру барысындағы қиыншылықтарын көрсетті. Осы бейнежазбадан кейін, М.Т. Балабековтің  дайындаған жатақхананың эвакуация жоспары бойынша қалай шығу керектігі туралы жасалған, видио роликті көріп оның басты бағыттарын, яғни қай жерде төтенше кездегі есіктердің бар екенін көре алды. Осы роликтен кейін, арнайы сигнал беріліп жатақхана студенттері эвакуация жоспары бойынша далаға шығуды тәжерибеден өткізіп көрді. Далаға шығу барысында студенттер 3 есік бойынша шығып, жатақхананың алдына жиналды. Одан кейін далада құзіретті органдардың ұйымдастыруымен өрт жасап, оны қалай сөндіру керектігін іс жүзінде көрсетті. Оған жатақхана студенттері де өз үлестерін қосты. Өрт сөндіргішті студент қыздар қолына алып, өшіріп көрді, бірақ осы тәжірибені бірнеше рет қайталап көруге тура келді. Өртті өшіріп, студенттер өздерінің нәтижелеріне риза болды десек те болады. Бұл кездесуден студенттер өрт қауіпсіздігіне байланысты көп нәрселерді оқып, не болмаса жай ғана ережелерді біліп қана қоймай, далаға шығуды, сондай – ақ өртті сөндіруді іс жүзінде орындап көрді. Нәтижелі де жемісті кездесу осымен аяқталмайды деген үмітпен студенттер де, оқытушылар да арнайы мамандармен қоштасты. Осы кездесуден кейін студенттерде «Сақтықта қорлық жоқ» деген ой қалыптасты және де осы өрт қауіпсіздігіне байланысты ережелерді ести бергенше, іс жүзінде көріп «Мың рет естігенше, бір рет көрген артық» деген тұжырымға келді. 

